
- Nakon hapSenja u akeiji Hajduk*
Odreden pritvor osumnjiéenom

(Brcko, 2.4.2024. godine)

Postupajuéi po prijedlogu Tuzilastva Br¢ko distrikta BiH, Osnovni sud odredio je
jednomjesecni pritvor N.V-L. (52)* osumnjicenom da je posljednjih mjeseci u okolini
Brckog pocinio seriju teskih krada. UhapSenom u akciji kodnog naziva “Hajduk”, pritvor
je odreden usljed opasnosti da bi mogao ponoviti krivicno djelo, za koje se moze izreci
kazna zatvora tri godine ili teZa kazna.

TuZilaStvo distrikta Brcko intenzivno sprovodi istragu protiv N.V-L. zbog sumnje da je
od novembra prosle, pa do 27. marta ove godine, u mjestu Sandici, poSto je bespravno
zapoceo boravak u tudoj vikendici, poc€inio seriju teSkih krada u tom mjestu. Kako se navodi
u naredbi o sprovodenju istrage, on je u namjeri sticanja protivpravne imovinske koristi
odlazio do drugih objekata u neposrednoj blizini vikendice, koju je bespravno koristio za
boravak, spavanje i skrivanje, a zatim na Stetu njihovih vlasnika vrsio krivicna djela krade i
teSke krade. U vikendici vlasnika D. B koji tu povremeno boravi, pronadena je, a zatim i
oduzeta veca koli¢ina otudenih predmeta, kao Sto su elektri¢ni i drugi alati, posude, odjeca,
razni drugi predmeti pokuc¢stva, kao i hrana i pi¢e. Sumnja se da je na tom lokalitetu N.V-L,
koji je ranije osudivan za slicna i druga krivicna djela, tesku kradu ucinio u najmanje osam
navrata.

Osumnjiceni je uhapSen 27. marta u vecernjim satima u okviru akcije kodnog naziva
»,Hajduk®, a nakon zadrZavanja i kriminalisticke obrade u Policiji, sproveden je u prostorije
TuZilaStva. Kao Sto je to Policija prethodno ucinila, TuZilastvo je osumnjiCenog zadrzalo
tokom 24 sata, ispitavsi ga za to vrijeme u svojstvu osumnjicenog, nakon Cega je podnijelo
prijedlog sudu da mu odredi pritvor. Prijedlog za odredivanje pritvora obrazlozZen je
postojanjem opasnosti da bi osumnji¢eni boravkom na slobodi mogao ponoviti krivicno
djelo, za koje se mozZe izre¢i kazna zatvora tri godine ili teZa kazna. Prihvativsi tuzilacki
prijedlog, Osnovni sud Brcko distrikta odredio mu je pritvor u trajanju od jednog mjeseca,
koji pocinje te¢i od momenta njegovog hapSenja. U meduvremenu, Tuzilastvo i Policija
neodlozno nastavljaju istragu usmjerenu na dokazivanje krivicnog djela teske krade (iz ¢lana
281 stav 1 Krivicnog zakona Brcko distrikta BiH) pozivajuci gradane da prijave svaki slican
slucaj s ovog podrucja.

*Preduzimanje radnji kriviécnog gonjenja prema odredenoj osobi ne znaci da je ta osoba zaista i
odgovorna za pocinjenje krivicnog djela. Prema principu presumpcije nevinosti, svako se smatra nevinim
za krivi¢no djelo dok se pravosnaznom presudom ne utvrdi njegova krivica.

